
O investigador en cambio climatico Juan Antonio Afel Cabanelas advirte neste artigo de como
o home esta creando as condiciéns para que os lumes forestais cada vez sexan mais
virulentos.

Juan Antonio Afiel Cabanelas é un investigador ourensan que traballa na Universidade de
Oxford en investigacion climatica e valoracién de riscos para politicas de adaptacion. Tamén é
o coordinador cientifico de Climateprediction.net e traballa no proxecto ExCirEs da
Universidade de Vigo.

Xa estamos nesa época do ano na que 0S N0sSos montes se ven ateigados de lumes . Fai
unhas semanas tivemos o primeiro gran aviso con 200 hectéreas calcinadas na Serra da Lastra
e tamén xa tocou en A Gudina, Noia, Ribeira, na Capela ou Chantada.

Cos lumes chega o eterno debate: que &nbsp;se os medios destinados para apagalos son

insuficientes , que é ben mellor destinar os cartos a
unha axeitada politica de xestion medioambiental dos nosos montes e menos se queimaria, se
os lumes son provocados, etc. Todo elo ben aderezado con declaracions de politicos
(auténticos piromanos parlamentarios nalguns casos), ¢,oportunistas? subvencions a medios de
comunicacién e imaxes en prensa que na rede dan xogo ata para ilustrar éxitos musicais como
«ahi viene el bombero con la manguera...» .

De cada 100 lumes forestais en Galicia 95 son intencionados

Penso eu que na percepcion colectiva dos galegos esta bastante claro que o monte arde
porque lle prenden. O de por qué lle prenden xa é outro asunto en si mesmo: piromanos
(sorpréndome da cantidade de xente que deberia sentir esa fascinacion polo lume), por xente
qgue s6 quere que leven uns cartos o peto os brigadistas,... O feito de que unha zona despbis
dun lume sexa edificable, ou que ca madeira queimada se poda mercadear tamén pode ser
gue axude. A verdade é que esta percepcion esta en lifia ca informacion que facilita o
Ministerio de Agricultura, Alimentacion e Medio Ambiente, que nos di que de cada 100 lumes
en Galicia polo menos 95 son a mantenta e que en Galicia somos campiéns de Espafna nesta
disciplina.

O ultimo informe do Panel Intergobernamental de Cambio Climatico afirma que a resistencia
e adaptacién 6s lumes nos ultimos anos non ten mellorado no noso continente e que o cambio
climatico fara moito mais probables os lumes forestais. Ademais xa se da por seguro que este
incremento de lumes esta a aumentar o risco de que a nosa terra remate asemellandose a un
deserto. Outras investigacions tefien amosado un empeoramento nos ultimos anos nas
condicidéns que favorecen o inicio dos lumes e a sta propagacion.

A evolucién dos lumes forestais en Galicia amosa que con respecto a fai quince anos sufrimos
moitos menos lumes, que entre o0 2006 e 0 2008 descenderon de forma continua e que dende
2009 o numero de eles volveu aumentar significativamente.

A situacion sera especialmente grave para a provincia de Ourense

Pero o lume ten moitos mais factores. Preguntémonos: ;ten aumentado nas ultimas décadas o
risco de lumes forestais en Galicia?, ¢ ten o cambio climatico algo que ver en elo?. Pois os
cientificos que se dedican a estudalo din que si e que o risco aumentara inda mais.

Parece estar claro, se as condicions que esperamos por mor do cambio climético son de
temperaturas maximas mais altas e menos chuvia entébn o monte estard mais seco e sera mais
doado que prenda. Pero non é simplemente que aumente o risco durante un periodo
determinado do ano, sendn que enriba disto a época do ano propensa a que se produzcan

lumes xa é mais longa do que era fai uns anos. En Galicia o0 mes de marzo xa esta a ir cara
condicidbns mais propensas a aparicion de lumes. Os resultados amosan que a situacion no
futuro seré especialmente dramatica para o leste da provincia de Ourense.

Ademais o feito de sufrir lumes mais destructivos podera afectar a calidade do aire e ter un
efecto prexudicial na saude da xente, agravando enfermidades respiratorias e incrementando o
uso do noso sistema sanitario. O mesmo se esta a observar no caso de infraestructuras, xa
que estes lumes provocan cortes por exemplo no transporte ou na rede eléctrica.

Circulo vicioso entre lumes forestais e cambio climatico

Pero inda por riba estamos nun circulo vicioso xa que 0s mesmos lumes que se prevé veremos
mais a miudo, maiores e mais extensos tenien o efecto de facer mais potente o cambio
climatico, por exemplo facendo que o xeo de Groenlandia se derrita moitisimo mais rapido. De
xeito mais claro: a cantidade que antes tardaba en derreterse mais de un ano, nas décadas
vindeiras fundirase en menos de catro dias.

Chegados eiqui e tras esta breve reflexion hai que dicir que o lume que ano tras ano asola os
nosos montes é antropoxénico case sempre. E dicir, os lumes tamén son culpa tia e mifia. Non
fai falla ser un pirdomano ou estar de churrascada no medio da fraga dandolle o chisqueiro para
causalo. Hai que darse conta de que chega con estar na nosa casa creando un ambiente
tropical a base de calefaccidn de gasoil ou abusando do aire acondicionado, ou simplemente
non separando o lixo para que sexa reciclado. Hai que decatarse ademais que nos toca o peto
a través dos impostos. No 2012 facendo numeros a factura que nos pasaron foi de polo menos
30 milléns de euros.

Do medio colaborador Galicia Confidencial

